
“Татарстан Республикасы Президенты каршындагы Эшкуарлар хокукларын яклау буенча вәкаләтле вәкил турында” Татарстан Республикасы Законының 13 статьясына үзгәреш кертү хакында” Татарстан Республикасы  законы проекты “Татарстан Республикасы Президенты каршындагы Эшкуарлар хокукларын яклау буенча вәкаләтле вәкил турында” 2013 елның 5 июлендәге 54-ТРЗ номерлы Татарстан Республикасы Законы (алга таба – 54-ТРЗ номерлы Закон) нигезләмәләрен бер төрле шәрехләү һәм аны хокукый куллану өчен уңайлырак итү максатыннан эшләнде.
54-ТРЗ номерлы Законның 13 статьясындагы 1 өлешендә билгеләнгәнчә, Вәкаләтле вәкил әлеге нормада күрсәтелгән вазыйфаи затларга һәм органнарга календарь ел тәмамланганнан соң Татарстан Республикасында эшкуарлык эшчәнлеген гамәлгә ашыру шартларын бәяләп,  эшкуарлык эшчәнлеге субъектларының хокукый хәлен камилләштерү турында тәкъдимнәр белән үз эшчәнлеге нәтиҗәләре хакында мәгълүмат җибәрә. Шулай ук Вәкаләтле вәкилнең Татарстан Республикасы Дәүләт Советы утырышында һәм Татарстан Республикасы Министрлар Кабинеты утырышында еллык мәгълүмат буенча доклад белән чыгыш ясавы да каралган.
Татарстан Республикасы Президенты каршындагы Эшкуарлар хокукларын яклау буенча вәкаләтле вәкилнең үз эшчәнлеге нәтиҗәләре турында мәгълүмат бирү рәвешен бертөрлелеккә китерү максатыннан, закон проектында 54-ТРЗ номерлы Законның алда телгә алынган нормалары редакциясен төгәлләштерү тәкъдим ителә.


